
~ _HPILIPT &
Pé Chyang Hun Kat é Laika
(Philippians)

1Hkrisduq Yesuq é jun nhik, Poluq eq Timohti gi,
Hpilipi wa mo6 ma nyi é, Yesuq Hkrisduq ma san-
yung bang lhunglhang eq, hpung-up, hpungte pélé,
dang kyo kat 1hé.

2 Nga-nhling é Iwa Garai Gasang eq Yhumsing
Yesuq Hkrisduq chyang ma é jeju eq nguingon
hkyo6 gi, nungmoq chyang ru joq nyi shang gaq 6.

Jeju Hkya-6n E Hkyo

3 Ngo gi, nungmoq 1é myit biin kat hkangm,
nga é Garai Gasang 1€ jeju hkya-6n nyi 1hé. 4 Ngo
gi, kyGdung hkangmo, hkd-nham le nungmoq ban-
shoq bang é matu gabu myit eq dung byi nyi 1heé.
> Hk&su mu ga le, nungmoq gi, sang-hi nyi mai
ahkui jé shoq, gabu dangli ma ngo eq chom zum
yap nyi é yanmai nghut 1hé. ¢ Hall nungmoq ma
ge ¢ muzo kut hi é s Garai Gasang gi, Yesuq
Hkrisduq é buinyi jé shoq muzé hat 1é lhoq pan
ra nghut 1hé ngh(, ngo hkyak myit lum t6 1hé.

7 Nungmoq banshoq bang gi, nga é i-myit ma
bo tohé bang nghut € yanmai, nungmoq banshoq
bang eq séng lui, ngo shi dong myit nyi é gi, ging
1hé; hkasu mu ga le, ngo kyum hut hui to é u 1€ le,
hat gabu danglu hkyo 1é tai hling lui, lhoq ging é
ulé le, nungmoq gi, ngo eq raha Garai Gasang jeju
chom hkam yu é bang nghut 1hé. 8 Hkrisduq Yesuq
é chyitdap myit dong, nungmoq banshoq bang 1€,

ngo hka-imyit chyit nyi é hkyo 1€, Garai Gasang gi,
nga é sakseé nghut lhé.

9 Hau htoq agd, nungmoq gi, je ge é hkyo 1é
dat gam hkoq mu, Hkrisduq é buinyl ma sanséng
lui mara a bo é za, 10 Garai Gasang é hpung-
wup shingkang eq hkya-on kungton hkyo é matu,
Yesuq Hkrisduq é yanmai lo é dingman hkyo é
ashi wo bying nyl shang gaq nghi le; 11 nungmoq
é chyitdap myit gi, tengman é hpaqchyl eq wo sé
é nyan banshoq ma je riyhang ko jat 10 shang gaq
ngh le, ngo kytding nyi 1hé.

Dui Nyi Le Gi, Hkrisduq E Matt

12 Gumang wui &, ahkul ngd nungmoq 1é sé
nhéang nau é hkyo gi, ngo ma hai dut lailo bé hkyo
pé gi, gé gé yhang gabu danglu ring jat 10 r4 matu
dut 10 bé nghut ri. 13Hau é yanmai, hat hkohkam-
wang zung é lhunglhang bang eq gotl banshoq
bang é hi md, Hkrisduq é yanmai ngo kyum hut
hui é hkyd, de de dut htoq bé nghut ri. 14 Hau
htoq ago, ngo htong lung é yanmai, hatt Yhumsing
Yesuq ma gumang wui nghut é myo mi-myo gi,
myit wum w0 yi komu, Garai Gasadng € mungdang
1é, je riyhang a gyuq a kyum wam hko kyo bekd
nghut ri.

15 Ge ge yhang byu ra-am gi, Hkrisduq é hkyo
1é manon é myit eq 14 lhum bat zik é myit mai
hko ky0 nyi bum akd. Nghut kdlhang, byu ra-am
gi, ge é myit mai hko kyd bum akd nghut ri. 16 Ge
é myit mai hko é bang gi, gabu danglu 1é hiing ra
matu ngo 1é hkyin é hkyo0 1é, yhangmoq sé komu,
chyitdap myit eq hko ky6 é bang nghut aké. 17 Hall
gobang chyau gi, sanséng é i-myit eq a nghut é za,

ngo kyum wut é hky6 ma wuihke jamjau jat byi ra
matu, myit nyi bum ko6 é nghut mu lui, Hkrisduq é
hky6 1é yhumsing é wuizat é déng za, hko tal nyi
bum akd nghut ri. 18 Nghut kélhang, hat gi, hai
ra ri Ihu? Yhumsing wuizat € dong hko é nghut
nghut, tengman é dong hko é nghut nghut, hkyo
hkat hkangmo ma Hkrisduq é hkyd 1é hko pyo kat
é nghut mu lui, ngo gi, hau é yanmai, gabu nyilhé.

Ge ge yhang, ru gabu nyi shird nghut Ihé.
19 Hkasu mu ga le, nungmoq kytdung byl é eq
Yesuq Hkrisduq é Woi-nyi garam é yanmai, ngo
ma dut lai 10 bé hkyo gi, ngo wo luthkyd dut ra
nghut é 1é ngod sé 1hé. 20 Ngd myit ldng t6 é eq
myit myoqgbyu t6 é md, ngo gi, hog n6 hal ara é
za, hi hkun Ihé su, ahkui le, dui nyi kolhang, shi
byuq koélhang, gyuq kyum myit a bo é hkyo 1é wo
ya mu lui, Hkrisduq gi, nga ging ma hkya-on waq
toq é huira nghutlhé. 21 Hkasu mu ga le, ngo, asak
dui nyi le gi, Hkrisduq é matu, shi jang gi, nga e
amyat nghut ri. 22 Nghut koélhang, ngo gi, gungsho
ma ra dui nyl mu, ngo kut é muzo6 ma ashi zui lo
é nghut le gi, hka lhum 1é sheq hkyin yu le ge ra
1hu? 23 Ngo gi, hkyo { hkat gyoro méa hka hpyang
le a hkap dut t6 ri; shi 16 lui Hkrisduq eq raha nyi
ra 1é gi, ngo 6 nau ri, hkasu mu ga le, hau gi, je
ge é hkyo nghut ri. 24 Nghut k6lhang, ngd gungsho
ma dui nyi le gi, nungmoq é matu akyu je bo ra
nghut lhé. 25 HaQ mu, ngo gi, shi hkyo 1é hkyak
myit lum to lui, lumjing hky6 ma nungmoq ko jat
lo é eq gabu nyi rd matu, nyi gyo lui, nungmoq
lhunglhédng bang eq nyi nyi ra hkyo 1é, ngo sé 1hé.
26 Hai mu lui, ngd nungmoq chyang dum jé 1é é

hkiin,nga é yanmai, Hkrisduq Yesugma nungmoq
é gabu hkyf) gi, je riyvhang jat 10 ra nghut 1hé.

27 Hai wa dut ko6lhang, nungmoq gi, Hkrisduq é
gabu danglu eq gingdan € dong nyiyap keq. Hal
jang, ngo, nungmoq chyang jé mu hui lhim é hkin
nghut nghut, we gang lhum t6 é hkiin nghut nghut,
nungmoq gi, woi-nyiralhum ma za yap ging tomu,
hat gabu danglulélumjing hkyd ma, i-myit rahkat
za éq shikut nyi k6 é hkyd 1€ le; 28 nungmoq gi, hka
hky6 ma nghut kdlhang, gyé pé eq kyuq z06 € 1é a
gyuq 1o k6 é hkyo 1é le, ngo sé ra nghut 1hé. Hal gi,
yhangmoq é matu htén byoq hui rd kumlha dut 10
bé nghut 1hé; nghut kdlhang, nungmoq gi, hkyi yu
huira nghut 1hé. Hat gi, Garai Gasang kut é nghut
l1hé. 29 Hkasu mu ga le, Hkrisduq ma wo lumjing ra
é jeju za a nghut, Yhang é matu wuihke jamjau hui
rajejule, nungmoq hkam yu bekd nghut ri. 30 Ha
gi, hi hpyang nungmoq ngo ma myang wu é eq,
ahkui nungmoq nga é hkyo 1é wo gyd wu é, ngo
hui z6 € jamjau hky0 eq rajung za nghut nyi ri.

2

Yesuq, Myit Lhoq Nyhum E Hkyo

1 Hkrisduq eq rading ralhum za nghut nyi é
yanmai, myit wum byl é hkyd, Yhang é chyitdap
myit mai nhik ting é hkyd, Woi-nyi eq zum yap
é hkyd, nu-nhdm é myit eq shogyo nhikmyin é
hky6 rajung jung 1é, nungmoq wo yu é nghut le
gi, Znungmoq gi, hat i-myit hui é hkyo rahkat za,
chyitdap myit rajung za, myit nhiklhum eq myit é
hkyd ma ralhum za kut nyi € dong, nga é gabu hkyo
1é, bying jup nhangkeq. 3Yhumsing é wuizat é dong

le, akdm gyang pyam é dong le, hai le a kut é za,

myit lhog nyhum nyi mu, gobang gi, nungmoq htoq

ma je gyau lhé nghl myit yu nyi keq. 4 Nungmoq
yuq hkangmo gi, yhumsing eq séng € 1é za a nghut,
glObang eq séng € 1é le, myit byi ra 1hé.

> Hkrisduq Yesuq ma bo é myit yhang, nungmoq
chyang bo ra dut 1hé.

6 Yhang gi, Garai Gasang su roq za nghut nyi
kolhang, Garai Gasang eq rawui za nghut é
hky®6 1é 1u zing nyi r4 matu a myit é za,

7 Yhanggung 1é lThoq gom pydm lui, dui-nhang
z0shang é gunghkyang lé yu chiing mu,
Xangzo byu gung roq 1é dut bé nghut ri.

8 Xangzo byu rayuq déng nghut nyi é hkin,
Yhénggung 1é Yhang lhoq nyhum pyam lui,

hat tapzing htoq ma lhang tap sat pyam € hui
shoq jino gyo ri.

9 Hall mu lui, Garai Gasang gi, Yesuq é mying 1é
mauhking htoq ma é hkyihput,

myidam htoq ma é hkyihput eq moming ma é
hkyihput hkangmé htuq pai lui,

10 hati iwa Garai Gasang é hpungwup shingkang é
matu, Yesuq Hkrisduq gi, Yhumsing nghut
1hé ngh,

nhut sho hkangmo yin y shang gaq ga,

11 myhang htang é jow0 mda Yhang 1é lhoq toq t6
é eq, mying lhunglhdng é htoq ma gyau é
mying had,

Yhang 1é byi to bé nghut ri.

Kyi Pé SuDugbo Nyi Ra Hkyo
12 HaGi mu lui, ngd chyitdap é luzim wui &,
nungmoq gi, hkd-nham le jino gyob nyi é eq rajung

za, ngo, nungmoq eq rahd nyi é ulé su za a nghut,
ngo eq weé gang t6 é hkin le, nungmoq hkyi yu hui
bé hkyo01é, gyai gyuq hkungga é myit eq je riyhang
lhoq htoq nyikeq. 13 Hkasu mu ga le, Garai Gasang
gi, Yhang 6 nau é hkyo 1é, kut nat rd myit eq wo
kut rd hkyo 1é¢ nungmoq ma lhoq htoq byl nyi é st
nghut lhé.

14 Hai kut kolhang, tai put lhtim é dong, hat a
nghut jang, dang jet jet lhiim é dong hkakut ko.
15 Hat jang sheq, myit goi é, age ashop é pyat hkal
ma, nungmoq gi, mara a bo é, sdn-yung é, shut
hkyo6 a bo é, Garai Gasang é yhangz6 pé dut ko
ra nghut 1hé. 16 Hau htoq ago, nungmoq gi, asak
mungdang 1é chung htoq uchyang, mauhkiing ma
é kyl pé su, yhangmoq chyang wé dugbo nyi ko
ra nghut 1hé. Hau hkin, ngo gi, aje a din pyam ¢,
a nghut j ]ang, muzo 1é akdm a zui pyam é yanmai,
Hkrisduq é buinyi ma guerng ]owo woO bera
nghut lhé. 17 Nghut ko6lhang, ngo gi, shuq jung
hkungga™ ralhum su, nungmoq é lumjing myit mai
nhongjau byi é shigu hkungga ahtoq ma hut gytn
pyam € hui le lhang, gabu lui, nungmoq banshoq
bang eq rahd chom gabu nyi lhé. 18 Hali eq rajung
za, nungmoq le gabu lui, ngo eq raha chom gabu
nyira dut lhé.

Timohti Eq Epahprodi Nhik Lé Nhang Kat Ra Ga
E Hkyo

* 2:17 Shuq jung hkungga ga é gi, tsibyiq wing ragém 1é myi htoq
mahut pyam é dong Garailé gyuq hkungga é hky0 1€ tiin shit é nghut
Ihé. Bun zo shi ma shi hkam é hkyo 1é tai nau é nghut lhé.

19 Ngo gi, nungmoq chyang Timohti 1é han za
wo nhang kat ra 1¢, hatt Yhumsing Yesuq ma myit
myogbyu nyi 1hé; hau hkin sheq, nungmoq eq
séng é ludang 1é ngo wo sé jang, ngdo myit ngon ra
nghut 1hé. 20 Nungmoq € hky®d 1¢, yhang su hkyak
za ge myit chiq byi é byu got rayuq le ngo a wa.
21 Hkasu mu ga le, yuq du jup gi, Yesuq Hkrisduq
eq séng é hkyo 1é a nghut € za, 6 le 6 eq séng € hkyo
1é za ho nyi bum aké nghut ri. 22 Yhang kum gi,
zo rayuq mai iwa lé htugbang é su, hat gabu dan-
glu hky6é ma ngo eq raha dojau é yanmai, yhang
lumluq é hkyo tin shit é 1é, nungmoq sé nyi lhé.
23 HaQ mu lui, ngo gi, ngd ma hkasu dut ra 1é sé é
hkin yhang, yhang 1é nhang kat r4 mata ngo myit
myoqbyu nyi lhé. 24 Hau htoq agd, hka-myhang a
myang ma, ngo yhang le nungmoq chyang wo jé
nhangrad nghutlhé ngha, hat Yhumsing ma hkyak
lum nyi lhé.

25 Nghut kolhang, ngo gi, ngd é gumang hpo le
nghut mu, ma zui luzum eq sarhé luzam nghut é,
ngo ra é hkyé ma wu gon byi rd matd nungmoq
nhang kat é, nungmoq € gunglik le nghut é sq,
Epahprodilé nungmoq chyang dum nhang tat kat
byi ra 1hé nghu ngo myit hpyit to bé nghut 1hé.
26 Hkasu mu ga le, yhang gi, nungmoq lhunglhang
bang lé myang nau nyi € za a nghut, yhang no é
hky6 1é nungmoq wo gyo beké nghut é yanmai,
gyai yhang myit myo myit chiq nyi ri. 27 Geé ge
yhang, yhang gi, aluq shoi shi shoq no pyam é
nghut lhé. Nghut kélhang, Garai Gasang gi, yhang
1é shogyo nhikmyin yu ri; yhang 1é bau a nghut,
ngo yon htoq yon a dut nyl rd matud, ngo 1é le

shogyo nhikmyin yu ri. 28 Had mu lui, yhang 1é
nungmoqlhom dum myang jang, nungmoq myang
gabu ra matu le, ngo yon é hkyd yom 16 byuq ra
matu le, yhang 1é ngo hdn han nhang kat byi nau
ri. 29 Nungmoq gi, gyai yhang gabu é myit eq, hati
Yhumsing ma yhanglé lhom hkalum yu mu, yhang
su dut é bang 1é hkungga keq. 30 Hkasu mu ga le,
yhang gi, ngo 1é nungmoq a wo garum € hkyo0 1é
garum ra matu, yhang é asak 1é lhang a ha loshoq
kut mu, hatt Hkrisduq é muzd é yanmai, aluq shoi
shoi shi é hui z6 ri.
3

Gungsho Ma Lumhkatt Ra Hkyo A Joq

1 Hau htoq ag6, ngd é gumang wui &, hal
Yhumsing ma gabu nyi keq! Rajung z4 é hkyo 1é,
nungmoq é mata dum puq ka byi ra gi, ngo ma
wui é hkyd hai a joq, nungmoq é matu akya dut
ra mata sheq ru nghut 1hé.

2 HaQ, hkui pé 1é le; agé ashop é muzé jizé
kut é bang 1€ le; gungsho yam é bang 1é le; sidiq
nyi keq.™ 3 Hkasu mu ga le, Garai Gasing é Woi-
nyi eq nogkuq é bang, Hkrisduq Yesuq ma gabu
gumrong nyi é bang, gungsho ma a lumhkau é
bang, nga-nhung gi, ahpyo-kuq hpyit hkam yu é
bang akyingt nghut1hé. 4Ngo kum gi, gungsho ma
lumhkat rd hky6 wo ang st nghut 1hé.

Gobang rayuq yuq, hat gungsho ma lumhkat
ra hkyo wo ang 1hé ga myit é nghut le gi, ngo gi,

* 3:2 Bun zo shilhum gi, ahpyo-kuq hpyit hkyd ma noqzuq nyi é
bang 1é tai nau é nghut 1hé. T 3:3 Ahpyo-kuq hpyit hkam yu é
bang akying ga é gi, Garai Gasang é yhangzo hkyak nghut bé bang
1é galhé.

je riyhang wo st nghut 1hé. > Ngo gi, hka 1é é
htang shit nyi nghl rd nyi ma ahpyo-kuq hpyit bé
sQ; Israelaq amy( ma é, Ben-yamyin é awut ashin
nghut s, Hebre byu ma é Hebre rayuq nghut 1hé;
jep é tard dong ga jang, ngo gi, Hparishe rayuq
nghut l1hé; 6 shirong é hkyo eq séng lui ga jang, ngo
gi, hat nogkuq hpung 1é zing-ri wa bé nghut 1hé;
jep é tard ma é dingman hkyo eq séng lui ga jang,
ngo gi, shut é hkyé a bo wu st nghut 1hé.

7 Nghut kolhang, ngad é amyat nghu é pé
lhunglhang gi, ahkui, Hkrisduq é yanmai sim
byuq é chyat nghut bé nght myit yu bé nghut 1hé.
8 Hau htoq ago, ngo gi, nga é Yhumsing Hkrisduq
Yesuq 1é wa sé é ko dik € jeju 1é sOn kat jang, jung
hkangmo 1é buzaq dong myit yu bé. Hkasu mu
ga le, lhunglhang 1é ngo t6 pyam é gi, Yhang é
yanmai nghut 1hé. 9 Ngo gi, Hkrisduq 1é wo yi
ra eq, Yhang eq raha wo nghut nyi r4 matu, hat
jung hkangmo 1é buzaq nght myit yu pyam bé.
Garai Gasang chydng mai lo é dingman hkyo 1é
ngo jep € tard déng wo ho yu é a nghut, Hkrisduq
1é lumjing é yanmai za wo yu é ru nghut 1hé; hat
gi, lumjing myit mai wo é nghut 1hé. 10 Ngo gi,
Hkrisduq 1€ le, Yhang dui toq hkyo é hpungwup
a-tsam 1€ le, Yhang hpuzo é hky6 ma wo zum yap
ra 1é le, Yhang shi hkadm é hkyo 1é wo chang ra 1é
le, sé nauri. 11 Hal jang gi, ngo le, shi byuq bé mai
dum dui toq é hkyo 1é w6 myogbyu ra nghut 1hé.

Myit Myoqbyu T6 E Jowd Shut Din Nyi Ra Hky6
12Ngo gi, hau pé banshoq 1é wo gi bé le a nghti
nau, ngo gumjup gu bé le a nghti nau. Nghut
kolhang, Hkrisduq Yesuq gi, ngo 1é lhom yu bhé

eq rajung za, ngo gi, hat 1é wo lhom yu shang
gaq nght, chang hkat nyi lhé. 13 Gumang wui
é, ngo yhang ngo gi, hat 1é wo hap yu bé ngha
a myit; nghut kolhang, ngo kut é muzo ralhum
gi, nunghtadng ma é 1é to-myhi pydm mu, myoq hi
ma é 1é wo yl shoq nghi shikut lui, 14 Hkrisduq
Yesuq ma Garai Gasang eq ngo 1é ahtoq shutjiyu é
chyunghuq 1é wo yl rd mata, myogbyu t6 € jowo
shut chang hkat din nyi Ihé.

15 Gumjup bé bang nga-nhung lhunglhdng gi,
hati st é myit bo ra 1hé. Rajung jung ma nungmoq
myit é hkyo shai nyl ko é nghut le gi, hat 1é le,
Garai Gasang gi, nungmoq lé san za tOn shit ra
nghut lhé. 16 Hka dong nghut kdlhang, nga-nhung
gi, ahkui jé shoq chang nyi bé hky0 eq rajung za
chéang kut nyi shang.

17 Gumang wui &, nungmoq gi, ngo kut é dong
chom kut nyi keq, ngamoq mai nungmoq 1é kut
shit é alik eq rajung za chéang é bang 1é¢ wu yu
keq. 18 Hkasu mu ga le, hi hkiin ngo, nungmoq 1é
anum num tai kyé wu lui, ahkul lhang, ngau byl
eq dum tai kyo é eq rajung za, Hkrisduq é tapzing
1é gye kut é bang myo myo nyi bum aké nghut ri.
19 Yhangmoq é jihttm gi, htén byoq hky6 nghut ri;
yhangmoq é garai gi, yhangmoq é wamdau nghut
ri; yhangmoq é arong gi, yhangmoq hoq hpu hkyo
nghut ri. Yhangmoq é i-myit gi, mingkan zé htoq
m4é za nghut ri. 20 Nghut kdlhang, nga-nhling é
yhummau gi, mauhking mingddn ma nghut lhé.
Nga-nhung gi, hai ma é Yhumsing Yesuq Hkrisduq
ga é hkyi yu S 1¢, myogbyu lang nyi € bang nghut
1hé. 21Yhang gi, jung hkangmo 1¢, Yhang uphkang

é a-0 ma wo kut t6 é Yhang é a-tsdm éq nga-nhling
é htén byoq sé é gungdu 1€ htai lhik pyam byi lui,
Yhéng é hpungwup bo é gungdu su dut nhang ra
nghut lhé.

4

1Hat mu lui, chyitdap é luziim wuile nghut mu,
ngo chyitdap bin nghadm nyi é, nga é gabu jowo eq
janmau nghut nyi é, nga é gumang wul €, hau gi,
Yhumsing ma nungmoq hkasu kut yap ging nyi ra
hkyo6 nghut 1hé.

Lhoq Pun Lhoq Kying E Hky0

2Ngo gi, Uodia eq Suntuki nhik 1é¢, hatt Yhumsing
marayuq eq rayuq myit huilhtim nyird matu, gyai
yhang pying kat1hé. 3Nga é mi wun luzim kying €,
ngo gi, myiwe shinhik1é garam yt laqg ngh, nang
1é le dling tbngban kat 1hé; yhangnhik gi, Klemen
eq le, asak jihpan laika buk ma mying bo é, nga é
mQ wun luzum wui gébang eq le, hati gabu danglu
hky6 ma ngo eq raha gyai shikut wua bé st nhik
nghut lhé.

4Hal Yhumsing ma hka-nham le gabu nyi keq!
Ngo dum tal 1hé, gabu nyi keq! > Nungmoq nu-
nham é hkyo, byu banshoq bang 1é sé nhang keq.
Hal Yhumsing gi, chydng bé nghut ri. 6 Hal eq séng
luile, myit hk&-myo hkachiq ko; hkyé hkangmo ma
jeju hkya-on uchyang, kytding é eq dling tbngban
é dong, nungmoq dﬁng é hkyo pé 1é, Garai Gaséng
chyang shit ky6 nyl keq. 7Hau hkin, sé gyo é nyan
banshoqhtoq ma gyau é, Garai Gasang € nguingon
hkyo6 gi, nungmoq é myit nhiklhum eq nungmoq

myit é hkyo 1é, Hkrisduq Yesuq ma upzung byi nyi
ra nghut lhé.

8 Jihtlm m4d, gumang wul €, tengman €é, hpau-
tap ging é, dingman é, sanséng €, wo chyitdap &,
hkungga ging é, hal ma nghut kélhang, arong wo
dik é hkybrajungjung, anghutjang, hkya-on gingé
hkyd rajung jung bo é nghut le gi, hati s é hkyo pé
1é myit nyi keq. 9 Nungmoq gi, nga chyang mai wo
mhoq hkam yu bé hky6 pé, wo gyo wé myang yu
bé hkyo pé, hai 1é le chang kut nyi keq. Hau hkin,
nguingon hkyo6 byl é Garai Gasang gi, nungmoq eq
raha nyi nyi ra nghut 1hé.

Jeju Biin E Hkyo

10 Ahkui kum gi, nga é hky6 1é nungmoq dum
myit chiq byi k6 é yanmai, ngo gi, hatt Yhumsing
ma gyai yhang gabu nyi 1hé; gé ge yhang, nung-
moq myit chiq byl nyi kélhang, hat 1é tin shit ra
ahkang a wo ko nghut ri. 11 Ngo {su nght tal nyi
€ gi, ngd ma rd é hkyo bo td6 é yanmai tai é a
nghut, hkasu mu ga le, ngo gi, ngo hui mihui m4,
nhik dik nyi rd matd mhoq ya bé nghut Ihé. 12Ra
cha to u 1é, hkasu kut ra ngo sé 1hé; agun agé wo
u 1é, hkasu kut ra4 ngo sé 1hé; hkyé hkangmo eq
dut t6 é ahkyo lhum jup mda, wam gyi kdlhang,
zOmut k6lhang, agun ago wo to nyi kdlhang, ra cha to
kolhang, myit dik nyi r4 hpaqchyi 1é ngo wo mhoq
yabénghutlhé. 13Ngo gi, ngo 1é wum-o a-tsam byi
st Hkrisduq é yanmai, hky6 hkat hkangmo wo kut
1hé.

14 Nghut kolhang, ngd wulhke jamjau hui nyi é
hkln, nungmoq garum ya ko € gi, ge é hkyo kut
bekd nghut ri. 15 Hau htoq ago, Hpilipi byu pé

nungmoq sé é eq rajung za, hat gabu danglu 1€,
ngo hké mu nungmoq woé gyo6 yu hi é buinyl pé
mad, ngdo Makedoni mau mai htoq 16 rd hkin, hat
byl é hkyd eq lhom yu é hkyd ma, nungmoq mai
lai lui, nogkuq hpung gott ralhum lhang, ngo 1é
garumkat é hkyo abo é nghut1hé. 16 Ngo Htesaloni
wa moO ma nyi to é hkin 1é lhdng, nungmoq gi, ngo
ra cha é hkyo6 1é adam dam hin byi bekd nghut
ri. 17 Ngo gi, chyunghuq chyunghtang 1é ho nyi
¢ a nghut, nungmoq mai ashi je myo zul jat ra
matu 1é za sheq ho nyi é nghut 1hé. 18 Ngo gi,
hai le gam shoq myang yu é htoq ago, chyan shoq
lhang nghut bé. Ahkui, hati nungmoq hun kat é
chyunghuq 1€, Epahprodi chyang mai ngo lhom
myang yu luf, ngo ma agun agé nghut nyi bé. Hat
pé gi, namngOn jung hkungga su, Garai Gasang
1€ gabu nhang é, hap yu ging € hkungga ralhum
nghut ri. 19 Ngd é Garai Gasang gi, Yhang agun
ago wo sut nyi é eq rajung za, nungmoq ra é hkyo
banshoq 1é, Hkrisduq Yesuqg ma lhoq gum lhoq jup
byird nghut Ihé.

20 Hpungwup shingkang gi, nga-nhiing é Iwa
Garai Gasang chyang pyat dedu ahtum abyuq ru
joq nyishang gaq 6! Amen.

Shi-kyam Dang
21 Hkrisduq Yesuq ma san-yung bé bang ban-
shoq 1é bo shi-kyam byi keq. Ngo eq raha nyi
€ gumang wul gi, nungmoq lé shi-kyam kat akd
nghut ri. 22 San-yung bang banshoq gi, nungmoq
1é shi-kyam kat ako; Kehtaq € yhim ma € san-yung
bang gi, je riyhang shi-kyam kat ak6é nghut ri.

23 Yhumsing Yesuq Hkrisduq € jeju gi, nungmoq
banshoq bang eq rahd ru joq nyi shang gaq 0!

